
Epatit C 
Depistaj, Dyagnostik ak Koneksyon nan Swen



Depistaj
Premye etap la pou konnen 
si ou gen epatit C se fè tès 
depistaj la. Pa rete tann 
jiskaske ou santi ou malad 
pou fè tès la.

Koneksyon nan Swen
Depi ou vin konnen ke ou enfekte ak 
epatit C, li enpòtan ke ou resevwa 
bon swen medikal. 

Dyagnostik
Si tès antikò epatit C ou reyaktif, yon 
dezyèm tès ap nesesè pou 
dyagnostike ak detèmine si 
aktyèlman ou enfekte.   



Epatit C se yon maladi fwa ki koze pa viris epatit C a (HCV) epi li pwopaje nan kontak avèk san ki enfekte. Pifò moun te 
enfekte pa epatit C nan enjeksyon dwòg. Anvan dispèsyon depistaj rezèv san an te kòmanse nan 1992, epatit C te 
souvan pwopaje nan trans�zyon san ak transplantasyon ògàn. Twa ka nan moun ki enfekte yo se baby boomers (ki fèt 
ant 1945 e 1965). Sepandan, yo te obsève ogmantasyon nan anpil eta - ki gen ladan New York- nan mitan jèn ki poko 
genyen 30 ane ki ap enjekte dwòg. Majorite nan moun ki ap viv ak epatit C pa konnen si yo genyen li. Epatit C kapab 
lakòz domaj grav nan fwa, ki gen ladan siwoz ak kansè nan fwa. Se rezon prensipal pou transplantasyon fwa nan peyi 
Etazini. Domaj nan fwa ak epatit C kapab evite si gen dyagnostik bonè e aksè rapid nan swen ak tretman. 

Kontrèman a epatit A e B, pa gen okenn vaksen pou anpeche epatit C. Sepandan, epatit C kapab trete e kapab geri.

Ko-Enfeksyon Epatit C ak VIH
Anviwon yon ka nan moun ki enfekte ak VIH yo enfekte tou ak epatit C. Maladi fwa a pwogrese pi vit nan yon moun 
ko-enfekte avèk VIH e HCV. Ko-enfeksyon ak VIH e HCV kouran (50% -90%) nan mitan itilizatè dwòg pa enjeksyon ki 
enfekte ak VIH. VIH-pozitif MSM (gason ki fè sèks ak gason) sanble tou yo gen pi gwo risk pou vin enfekte pa epatit C. 
Sa kapab lakòz pa sèks ki brital oswa sèks nan dèyè kote ki gen prezans san. Epatit C ka trete kòrèkteman nan moun ki 
gen VIH.  

Ou ta dwe fè tès pou epatit C si ou:
 • Te konn fè enjeksyon dwòg, menm jis yon fwa anpil ane de sa.
 • Te fèt de 1945 a 1965*.
 • Te resevwa don san oswa ògàn anvan 1992.
 • Te resevwa faktè koagilasyon anvan 1987.
 • VIH-pozitif.
 • Te ekspoze a san nan travay la pa zegwi oswa aksidan ak yon objè ki byen �le. 
 • Te nan dyaliz pandan anpil tan.
 • Gen tatou oswa kò w pèse pa yon atis san lisans, tankou nan lari, oswa pandan w nan prizon.
 • Rale dwòg nan nen.

 * Nan Eta New York, founisè swen prensipal yo egzije pa lalwa pou ofri nenpòt moun ki fèt ant 1945 e 1965 yon tès  
  depistaj epatit C.

Tès Antikò Epatit C
Premye tès ou bezwen pou detèmine si ou gen epatit C se yon tès antikò epatit C. Sa se yon tès san ki ap chache antikò 
pou viris epatit C a. Tès la ka fèt nan kolekte yon echantiyon san epi voye l bay yon laboratwa, oswa ak yon tès nan pwent 
dwèt alèd yon tès antikò rapid pou epatit C. Tès antikò epatit C a pral fè w konnen si w te enfekte deja avèk epatit C. Li pa 
pral di w si ou gen epatit C a kounye a. Ou pral bezwen yon dezyèm tès pou konnen si w enfekte aktyèlman.

 Yon rezilta tès antikò epatit C kapab swa Pa-reyaktif / Negatif oswa Reyaktif / Pozitif.

 • Yon tès antikò ki pa-reyaktif oswa negatif vle di ke ou pa aktyèlman enfekte avèk viris epatit C a. Sepandan, si  
  ou te angaje nan konpòtman ki riske tankou pataje ekipman enjeksyon dwòg nan dènye 6 mwa yo, ou pral bezwen fè  
  tès la ankò.

 • Yon tès antikò reyaktif oswa pozitif vle di ke ou gen antikò epatit C nan san ou. Ou te ekspoze a epatit C yon lè.  
  Ou ka enfekte avèk epatit C. Ou pral bezwen yon dezyèm tès pou konnen pou asire w.

Dyagnostik 
Epatit C

Si tès antikò epatit C ou reyaktif, yon dezyèm tès ap nesesè pou dyagnostike ak detèmine si aktyèlman ou enfekte. 
Dezyèm tès sa rele yon tès HCV RNA. Yon lòt non pou tès sa se yon tès HCV PCR. Tès RNA la verifye prezans oswa kantite 
viris epatit C ki gen nan san ou. Rezilta tès HCV RNA se swa yo pa t detekte viris la, swa yo te detekte li. Pafwa rezilta a 
kapab rapòte tou kòm yon chaj viral (kantite viris ki gen nan san ou).
 • Rezilta tès la ki di endetektab vle di ou pa gen viris nan san ou epi ou pa enfekte aktyèlman. 
 • Yon rezilta tès la ki di detektab vle di ke ou gen viris epatit C nan san ou epi ke ou enfekte aktyèlman avèk   
  epatit C. Rezilta tès sa ka montre tou chaj viral ou. 

Bene�s Dyagnostik byen bonè Epatit C a 
Dyagnostik byen bonè epi siveyans medikal yo se kle pou pi bon rezilta sante. Menm san tretman, gen anpil bagay ou 
ka fè pou rete an sante epi pwoteje fwa w kont domaj. 
 • Evite oswa diminye konsomasyon alkòl ou.
 • Asire ou ke ou pran vaksen kont epatit A e B.
 • Manje byen, fè egzèsis epi pran bon jan repo.
 • Konsilte founisè swen sante w pou egzamen regilye.
 • Mande doktè ou anvan ou pran nenpòt preskripsyon, medikaman san preskripsyon, sipleman, oswa vitamin. 

Diminye Risk pou Transmisyon ba lòt moun
 • Si w ap enjekte dwòg ilegal, meyè chwa a se sispann. Si ou prale enjekte dwòg, fè li san danje jan ou kapab. 
  Pa pataje zegwi oswa nenpòt lòt ekipman enjeksyon (sereng, koton, aparèy manje, dlo, elatriye). 
 • Pa pataje atik swen pèsonèl ki ka gen san sou yo tankou razwa, bwòs dan oswa tay zong. 
 • Pa bay san, tisi oswa espèm.
 • Pratike sèks san danje nan itilize kapòt oswa baraj dantè. Evite fè sèks ki gen ekspozisyon san oswa dechire tisi.

  Epatit C pa pwopaje nan kontak aksidantèl tankou: etènye, touse, bay akolad, epi pataj objè manje (kiyè, fouchèt,  
  kouto) oswa vè pou bwè.





Koneksyon 
avèk Swen e 

Koneksyon nan Swen
Yon fwa ou aprann ke ou enfekte ak epatit C, li enpòtan ke ou resevwa bon swen medikal. Yon founisè swen sante ka 
kontwole maladi fwa ou. Yo kapab ba ou konsèy tou sou fason pou pran swen fwa w epi enfòmasyon sou tretman epatit C.

Tretman Epatit C 
 • Epatit C ka geri nan anpil ka. Medikaman kounye a ki disponib pou tretman epatit C yo gen plis siksè, yo gen mwens  
  efè segondè epi dire tretman ki pi kout. Genyen kèk moun ki menm kapab trete san yo pa pran interferon. Interferon  
  se yon medikaman enjektab ki sèvi pou trete epatit C epi lakòz anpil nan efè segondè yo ki asosye ak tretman 
  epatit C. Plis opsyon tretman pral disponib tou nan tan kap vini an. 
 • Si ou pran bonjan tretman ki mache kòrèkteman, viris la kapab elimine nan kò ou. Sa rele yon repons viral soutni  
  oswa SVR. Yon SVR diminye risk ou genyen pou mouri epi amelyore kalite lavi ou. Li enpòtan pou konnen ke menm  
  si ou trete avèk siksè, ou pa pwoteje pou anpeche w re-enfekte avèk epatit C nan tan kap vini an.
 • Desizyon pou kòmanse tretman pou epatit C baze sou anpil faktè. Ansanm, ou menm ak founisè swen sante w   
  kapab deside si tretman an bon pou ou. Pale ak doktè ou ak lòt moun pwòch ou anvan ou pran yon desizyon. 



Pou jwenn plis enfòmasyon sou epatit C, 
rele 1-800-522-5006 oswa vizite health.ny.gov.

Pou w jwenn yon pwogram echanj sereng oswa yon 
famasi ki vann sereng san yon preskripsyon, vizite 

health.ny.gov/diseases/aids/consumers/prevention/needles_syringes/

Pou jwenn èd pou itilizasyon dwòg, alkòl, oswa pwoblèm jwèt aza, rele 
1-877-8-HOPENY (1-877-846-7369).

